
　〈有質菴奏議歸田錄〉

畿內饑　上命發郡縣倉庾及太倉錢穀賑之

三月廷試進士賜龔用卿等三百人及第出身有差

四月御史鄭洛言據張璁劾費宏受玉納賂是宏爲貪夫

不可以司政本矣而人無非之者以其藏垢納汚之量也

以璁萼之言宜其可以秉國柄矣而人無與之者恐其睥

睨代宏遂至流毒天下也乞諭宏以知足之義戒璁萼暴

横之愆各令罷歸別選賢良以副任使不報

五月御史謝汝儀上言伏願推復衛道之心宥豐熙余寬

張漢卿郭楠吕柟等而敘用之推黜崔文之心退王堂谷

大用而別選內臣謹厚者以充任使

　〈時科道衛道丘養浩以言忤旨尋復其官崔文以擅權斤罷故引此爲言〉

大學士楊一清䟽五事一曰　聖孝二曰　聖政三曰聽

言四曰宥過五日和衷　上優詔褒答

七月副都御史張潤請申訟牒株連之禁從之○享太廟

遣駙馬崔元代給事中章僑言廟享重典不宜遣代奪俸

三月○時　上聽政之暇頗事詩詞閒與大學士費宏討

論詹事桂萼忌之托言詩詞小技恐勞聖躬　上曰朕學

詩不妨政務爾言固見忠愛但宏旣居輔弼軄在講論朕

有所疑亦必諮問○山西廵撫江潮言宗室蕃衍祿米日

--

增歲徵不足乞將各府祿粮徵收每石夏税六錢秋糧八

錢而放支則折銀五錢撙其餘數以補不足户部覆其撙

節得宜請著爲令

八月　上御書十二言曰法祖安民奉天行道福善禍淫

頒示羣臣

十月　上製敬一箴及注范浚心箴程頤視聽言動四箴

頒賜大學士費宏等各䟽謝○編修孫承恩摘尙書中善

惡事編成韻語以爲法唐虞至宋元人君事迹可爲法戒

者　栝成詩六十首以獻　上嘉納之賜名鑒古韻語

十一月淮河泛溢諸臣上䟽請治俱下該部議

　〈禮部尙書吳一鵬上言清河以北兗州以南水勢渺邈由廬淹没請倣求渦河遵塞等處或濬故道以通其流〉

　〈或開支河以分其勢廵按穆相言兗南徐北去東海不遠於此開一渠河立以壩閫遇水發則分流以殺其勢〉

　〈遇水小則鎖閘以截其流時大學士費宏亦言我朝河勢南趍自入河南汴梁以來分爲三支或由亳穎等州〉

　〈地方渦河等處或出宿遷小河口或從懷遠縣至泗州出淮河其勢旣分故雖有衝決之害亦不甚大正德末〉

　〈聞渦河日就淤淺黃河南趍之勢旣無所殺乃從蘭陽考城曹濮地方奔赴沛縣之飛雲橋徐州之溜溝等處〉

　〈悉入運河自徐州至清河一望皆水耕稼失業逓年租税無從與辦官民船隻通無牽輓之路前數年河溢之〉

　〈患也近來沙縣至沛絲浮沙壅塞隨濬隨湧官民船隻乃從昭陽湖取道往來然昭陽湖積水不多春夏之交〉

　〈河面淺涸則運道必至沮塞京師歲數百萬之粮何由可達官軍數百萬之衆何由仰給此可憂之甚者爲今〉

　〈之計必須渦河等河如舊通流分殺河勢然後運道不至泛溢徐沛之民亦得免于漂没廵按直𨽾戴金又言〉

　〈黃河入淮之道有三一自中牟至荆山合長淮之水目渦河一自開封府至葛岡小壩丁家道口馬物集鴛鴦〉

